
Komm­
unur gylt­
an møgu­
leika

Símun pauli jacobsen
Kjak síða 13

Útróð­
ur í Vest­
manna

Tað var in.fo, sum fyri einum mán­
aði síðani reisti spurningin, um tað 
var rætt framfarið, tá Eiðis komm­
una bjóðaði til kirkjukonsert á Eiði, 
har fólk skuldu rinda 100 krónur 
fyri at koma í kirkju.

Hetta skurraði í oyrunum á 
mongum, og tí reistu vit í Miðla­
húsinum spurningin – og fyri at 
fáa hann eftirkannaðan spurdu vit 
bisp, um tey á Eiði ikki vóru farin 
ov vítt.

Men tað helt bispur ikki. Als ikki. 
Hann metti hendan nýggja mátan 
at vinna pening frá fólki at koma 
í kirkju sum eina góða og erliga 
roynd – sum var meira gjøgnum­
skygd, tí nú vóru tað tey, sum fóru 

til konsert, sum rindaðu – meðan 
tey, sum ikki fóru, spardu tann 
hundraðkrónuseðlin – og soleiðis 
varð kirkjuskatturin ikki nýttur 
til virksemi, ið sum so ikki hevði 
nakað við kirkjuna at gera.

Endamálið hjá Miðlahúsinum 
at spyrja bisp var at fáa svarið, um 
hetta var innan fyri lógarinnar 
karm.

Svarið fingu vit, men svarið var 
ikki rætt. Bispur mistók seg. Tað 
hevur hann síðani viðgingið.

Við Kringvarpið svaraði hann 
so myndaliga, at hann hevði sligið 
høvdið í kirkjudurakarmin.

Tá Rás2 spurdi bisp tann 13. juni 
vísti hann á, at hetta var nakað nýtt, 

at fólk hava ymiskar hugsanir um 
hetta at taka pengar. Spurdur um 
tað var í lagi, at yvirskotið av eini 
kirkjukonsert fór til Eiðis komm­
unu – at styrkja um trivnaðar- og 
ferðavinnuarbeiði, segði bispur, at 
tað valla fór at vera nakað yvirskot 
til Eiðis kommunu.

At taka pengar við kirkjudyrnar 
– og soleiðis at nýta kirkjurnar 
til handilslig endamál er rætti­
liga prinsippielt. Tað fær okkum 
at hugsa um, tá Jesus á sinni rak 
handilsmenninar úr tempulgarð­
inum. Tað kann so ongantíð vera 
eitt endamál at vinna pengar upp á 
krikjuna til at nýta til eina komm­
unu og til ferðavinnu. Júst hetta 

dømið vísir helst, hvussu endamálið 
kann skeivklast.

Eftir øllum at døma hevur bisp­
ur ikki vitað, hvat kirkjan kann 

nýtast til. Tí hann segði, at kirkjan 
hevur umhugsað spurningin í 
fleiri ár um at júst at taka gjald fyri 
kikrjukonsertir. Hvussu kann kirkj­
an í fleiri ár umhugsa ein slíkan 
spurning, tá als eingin lógarheimild 
er?

Um upprunaligu søgun um 
handilsligu konsertina í Eiðis kirkju 
segði bispur, at »onkur hevði fingið 
skeiva beinið út av seingini«. Nú 
sigur hann, at hann og tey í kirkjuni 
hava sligið høvdið í.

Tá bispur sló høvdið í...

Fyrr í vikuni fingu Tróndur í 
Gøtu, Finnur Fríði og Jupiter 
makrel- og sildaloyvi. Enn er 
tað kortini bara Finnur Fríði, 
sum hevur loyst, tí hann er 
farin at gera royndir eftir 
makreli og sild saman við 
Havstovuni.

Tey trý skipini hava rætti­
liga stóra makrelkvotu. Finn­
ur Fríði kann fiska 16.711 tons, 

Tróndur í Gøtu 12.108 tons og 
Jupiter 10.898 tons. Sostatt 
er makrelkvotan hjá teimum 

trimum skipunum knappliga 
40.000 tons.

Skipini hava eisini fing­
ið loyvi at fiska sild, men 
her eru kvoturnar rættiliga 
misjavnar. Størstu sildakvot­
una hevur Finnur Fríði, sum 
kann fiska 4.552 tons. Kvotan 
hjá Jupiter er 2.271 tons, með­
an Tróndur í Gøtu hevur bara 
loyvi at fiska 373 tons av sild.

Nógvur makrelur til Gøtu

Fólkini, sum Paul Watson 
hevur sent til Føroya at verja 
grindahvalin, tykjast keða seg 
illa í Føroyum.

Tey royna javnan at skriva 
út á facebookbólkin, Grind­
Stop2014, men har er ikki 
nógv at síggja til grindahval. 
Men tó, nú ein dagin bjargaðu 
tey eini likku, sum helst var 
yvirkoyrd av einum bili.

Men stóri leiðarin hjá hes­
um fólkunum, sum eru kom­
in til Føroya, her tey halda, 
at vit dagliga drepa grind – 
Paul Watson, roynir at halda 
grýtuni á kóki.

Í hirðabrævi sínum um 
dagarnar langar hann til og 
samanber føroyingar neyð­
tøkufólk hópsdrápsmenn og 
pedofilar.

Eingin grind hevur víst 
seg, og tað er ikki gott fyri Sea 

Shepherd, hvørs tilverugrund­
arlag er treytað av blóðugum 
myndum, sum tey altso ikki 
fáa í Føroyum. Men við at øsa 
okkum og fáa okkum til at 
gera okkurt verri enn at skøva 
gomlu bilarnar, so kanska 
fær hann onkrar myndir ella 
okkurt at skriva um.

Tað er altíð gott, at fólk 
royna at verja lív. Men 

kanska tað er at taka tingini 
úr samanhanginum, tá fólk, 
sum koma frá londum sum 
framvegis drepa menniskju, 
koma higar og rópa okkum 
drápsmenn, neyðtøkubrots­
menn og pedofilar, tí vit drepa 
grind.

Størsta problemið hjá 
teimum er tó, at her er eingin 
grind dripin enn!

Leingjast eftir grindadrápi
Norðstreymoyar 
heimavirk­
isfelag varð 
sett á stovn í 
mikukvøldið

Fundurin var í hugnaligu 
Vektarbúðini í Vestmanna. 
Fitt av fólki møttu, og 45 
limir vórðu teknaðir. 

Nevnd varð vald og skip­
aði seg við Barbaru Bratta­
berg sum forkvinnu, Maud 
Poulsen sum skrivara og 
Maluni Stórá sum kassa­
meistara.

– Við stovnanini av 
Norðstreymoyar Heima­
virkisfelag verður høvi at 
selja heimavirkaða vøru í 

Vestmanna alt árið. Eisini 
verður høvi at keypa sær 
kaffi og køku í kafé'ini.

Felagið sigur, at opið 
verður í Norðstreymoyar 
Heimavirkisfelag mánadag 
til leygardag, frá klokkan 
13-17 - fyribils fram til 16. 
august.

– Eftir hetta verða upp­
latingartíðirnar møguliga 
broyttar, sigur nýstovnaða 
felagið í tíðindaskrivi.

Sáttmáli er gjørdur um 
at leiga íbúðina og handil­
in hjá Niels hjá John. Ætl­
anin er eisini at hava kafé 
í íbúðini og at selja heima­
virkaðar vørur í gamla 
handlinum.

Nýtt heimavirkis­
felag fekk 45 limir

Ikki altíð gongst sum 
prestur prædikar...


